
Texto
—Oh sabio Laertes, o único amigo que coñezo desde a miña chega-
da a Ítaca –Penélope falou conmovida pola preocupación do vello 
rei–. Non me digas máis tales palabras. Dabondo estou xa morti-
ficada pola tentación do abandono. Pensas que non soño coa fu-
xida? Pensas que non sopesei cada unha desas posibilidades que 
mencionas e que poñerían fin a este constante estado de alerta a 
que me vexo sometida des que o teu nobre fillo non regresou cos 
restantes príncipes arxivos? Mais feita ou non por min a escolla, 
son eu a gardiá do oikos de Ulises a quen, no día da súa partida, 
prometín velar polo seu trono e a súa honra. Teño, ademais, un fillo 
ao que protexer e coidar, un pequeno príncipe ambicioso, que non 
comprendería a miña renuncia nin perdoaría o abandono. Estou 
atrapada, nobre Laertes, e só prego aos deuses que me dean a sa-
bedoría precisa para saír indemne desta arañeira e acadar un día a 
paz e a pracenteira soidade de que ti gozas agora. 

A raíña de Ítaca abaixou a cabeza e deixou que bágoas silandei-
ras lle escorregasen polas meixelas. O vello Laertes aloumiñáballe 
mainamente a cabeleira mentres repetía baixiño. 

—Miña nena, miña pobre nena, que fixemos contigo? a que 
terríbel destino de señardade e renuncias te condenamos?	

Begoña Caamaño, 
Circe ou o pracer do azul (2009) 

Pregunta 1. Comunicación
Le atentamente o texto anterior e responde a estes dous apartados:

1.1. Realiza un resumo do texto destacando nel as ideas prin-
cipais. Evita parafrasear o texto, expresa coas túas palabras. 
Extensión aproximada: 60 palabras. 

1.2. Indica e explica se o texto anterior é descritivo, narrativo 
ou expositivo-argumentativo. Xustifica a túa resposta con, 
como mínimo, tres exemplos tirados do texto. Extensión 
aproximada: 60 palabras. 

Pregunta 2.  
Reflexión sobre a lingua
Responde dous destes catro apartados:

2.1. Indica se a vogal tónica das seguintes palabras, destaca-
das en letra grosa no texto, é unha semiaberta ou semipe-
chada: coñezo, Penélope, meixelas, preocupación, escolla, 
abandono.

2.2. Sinala a categoría gramatical á que pertencen as se-
guintes palabras que aparecen subliñadas no texto: Oh, da-
bondo, sometida, ademais, nin, saír. Engade un segundo 
exemplo de cada tipo extraído tamén do texto. 

2.3. Indica a función sintáctica que desempeñan na súa 
cláusula ou oración estas cinco unidades do texto: Penélo-
pe falou conmovida; abaixou a cabeza; prego aos deuses; 
Pensas que non soño coa fuxida. 

2.4. Segmenta as seguintes palabras do texto e clasifica 
en simples, derivadas, compostas ou parasintéticas e xus-
tifique a súa resposta: preocupación, pracenteira, abaixou, 
mainamente, fillo. 

Pregunta 3.  
A lingua e os seus falantes
Responde un destes dous apartados:

3.1. Redacta un texto de opinión centrado na importancia 
do galego como lingua propia e no necesario rexeitamen-
to dos prexuízos e estereotipos lingüísticos que impiden a 
súa positiva consideración. O texto deberá contar con: bre-
ve introdución, corpo de argumentación (dous argumentos 
como mínimo) e conclusión. Extensión aproximada: 120 pa-
labras. 

3.2. Redacta un texto de opinión centrado na riqueza cultu-
ral, social, histórica e patrimonial que supón a diversidade 
de idiomas existentes na Península Ibérica. O texto debe-
rá contar con: breve introdución, corpo de argumentación 
(dous argumentos como mínimo) e conclusión. Extensión 
aproximada: 120 palabras. 

Pregunta 4. Educación literaria
4. Este poema de Xohana Torres pertence ao libro Tempo 
de ría (1992). Relaciona o texto, sucintamente, coa escrita 
feminina na literatura galega de 1975 á actualidade. Indica o 
tema central do poema xustificándoo a partir de exemplos 
tirados do texto e analiza as principais figuras literarias que 
nel se empregan. Extensión aproximada: 200 palabras. 

PENÉLOPE
DECLARA o oráculo: 

«QUE á banda do solpor é mar de mortos, 
incerta, última luz, non terás medo.

QUE ramos de loureiro erguen rapazas.
QUE cor malva se decide o acio. 

QUE acades disas patrias a vindima. 
QUE amaine o vento, beberás o viño. 

QUE sereas sen voz a vela embaten. 
QUE un sumario de xerfa polos cons.” 

Así falou Penélope: 
	 “Existe a maxia e pode ser de todos. 
	 ¿A que tanto novelo e tanta historia?
	 EU TAMÉN NAVEGAR.»

Xohana Torres, Tempo de ría (1992)

Begoña Caamaño  
e as Letras Galegas (11-12 anos)

1. Responde as seguintes preguntas e atopa a resposta na 
sopa de letras: 

	� Como se chama a illa de Circe? 
	�  De que cor eran as plumas do paxaro en que Circe e 

Penélope agochaban a súa correspondencia? 
	�  Con que afundiron os argonautas os barcos da 

tripulación de Ulises? 
	�  Que destece Penélope polas noites para evitar un 

segundo casamento? 
	�  Quen anima o príncipe Telémaco a reclamar o trono 

de Ítaca? 
	�  Segundo Circe, en que parte do corpo adoitaban 

bicar as irmás? 
	�  Como se chama a escrava e neneira de Ulises?
	�  Onde vive o antigo rei de Ítaca? 

2.	 Une con frechas as parellas da mitoloxía clásica que se 
mencionan na obra: 

Andrómaca                                   Xasón        

Helena                                          Heitor

Anticlea                                  Agamenón

Clitemnestra                             Menelao      

Medea                                       Laertes

3.	 Oito son as mulleres homenaxeadas no Día das Letras 
Galegas. Completa e adiviña os seus nomes: 

	� R  _ _ _ _ _ _     D _    C _ _ _ _ _ 
	� F _ _ _ _ _ _ _ _    H _ _ _ _ _ _ 
	� M _ _ _ _    M _ _ _ _ _ 
	� M _ _ _ _    V _ _ _ _ _ _ _    M _ _ _ _ _ 
	� X _ _ _    A _ _ _ _ 
	� L _ _ _ _    V _ _ _ _ _ _ _ 
	� A _    C _ _ _ _ _ _ _ _ _ _ 
	� B _ _ _ _ _    C _ _ _ _ _ _ 

4.	 Este ano 2026 dedícanlle o Día das Letras Galegas a Bego-
ña Caamaño. Crea un cartel cunha frase reivindicativa para 
este día.

5.	 Canto sabes do Día das Letras Galegas? Demóstrao mar-
cando as seguintes oracións con V (verdadeiro) ou F (falso):

  O Día das Letras Galegas só se celebra nas escolas e 
non hai actos culturais.

 Tan só dúas mulleres, Rosalía de Castro e Begoña Caa-
maño, foron homenaxeadas nesta festividade.

  Rosalía de Castro escribiu Cantares gallegos en gale-
go para recuperar a lingua do seu país.

  O Día das Letras Galegas celebrouse por primeira vez 
en 1963.

  Para poder ser homenaxeada/o no Día das Letras Ga-
legas tes que cumprir dous requisitos: ser home e es-
cribir obras en galego. 

  Nunca lle dedicaron este día a Castelao.

  Begoña Caamaño escribiu sobre mulleres valentes e 
igualdade.

  O Día das Letras Galegas celébrase o 17 de maio por-
que é o aniversario do presidente da Real Academia 
Galega.

  Hai 62 anos que celebramos esta data.

  O primeiro ano en que se celebrou aínda estaba vivo o 
ditador Francisco Franco.

  Hoxe na RAG hai máis académicas numerarias que 
académicos.

6.	 Identifica os verbos no seguinte texto e especifica o seu 
tempo verbal: 

Sei que non teño dereito a tal vos pedir e sei tamén 
que estas cousas non obedecen a mandados nin pe-
dimentos alleos. Prégovos tan só que abrades o voso 
corazón. Na vosa última carta volvín percibir a som-
bra de algo horríbel que vos atafega a alma e que 
vos corroe por dentro, que vos impide todo sosego. 

7.	 Analiza sintacticamente a seguinte oración: 
A deusa e o heroe afianzaban a mutua confianza.

Solucións aos exercicios  
de comprensión lectora 
FICHA (11-12 anos)

1.	 Responde as seguintes preguntas e atopa a resposta na 
sopa de letras: 

	� Como se chama a illa de Circe? EEA
	� De que cor eran as plumas do paxaro en que Circe e Pe-

nélope agochaban a súa correspondencia? VERDE
	� Con que afundiron os argonautas os barcos da tripulación 

de Ulises? PEDRAS
	� Que destece Penélope polas noites para evitar un segun-

do casamento? SUDARIO
	� Quen anima ao príncipe Telémaco a reclamar o trono de 

Ítaca? ANTICLEA
	� Segundo Circe, en que parte do corpo adoitaban bicar as 

irmás? OLLOS
	� Como se chama a escrava e neneira de Ulises? EURICLEA
	� Onde vive o antigo rei de Ítaca? MONTAÑA

2.	 Une con frechas as parellas da mitoloxía clásica que se 
mencionan na obra: 

Andrómaca  Heitor

Helena  Menelao

Anticlea  Laertes

Clitemnestra  Agamenón

Medea  Xasón

                  

3.	 Oito son as mulleres homenaxeadas no Día das Letras 
Galegas. Completa e adiviña os seus nomes:  

- ROSALÍA DE CASTRO 
- FRANCISCA HERRERA 
- MARÍA MARIÑO 
- MARÍA VICTORIA MORENO 
- XELA ARIAS 
- LUÍSA VILLALTA 
- AS CANTAREIRAS

- BEGOÑA CAAMAÑO 

4.	 Canto sabes do Día das Letras Galegas? Demóstrao marcan-
do as seguintes oracións con V (verdadeiro) ou F (falso):

O Día das Letras Galegas só se celebra nas escolas e non hai 
actos culturais. 
Tan só dúas mulleres, Rosalía de Castro e Begoña Caamaño, 
foron homenaxeadas no Día das Letras Galegas. 
Rosalía de Castro escribiu Cantares gallegos en galego para 
recuperar a lingua do seu país. 
O Día das Letras Galegas celebrouse por primeira vez en 
1963. 
Para poder ser homenaxeada/o no Día das Letras Galegas 
tes que cumprir dous requisitos: ser home e escribir obras 
en galego. 
Nunca lle dedicaron este día a Castelao. 
Begoña Caamaño escribiu sobre mulleres valentes e 
igualdade. 
O Día das Letras Galegas celébranse o 17 de maio porque é o 
aniversario do presidente da Real Academia Galega. 
Hai 62 anos que celebramos esta data. 
O primeiro ano en que se celebrou estaba vivo o ditador 
Francisco Franco.
Hoxe na RAG hai máis académicas numerarias que 
académicos. 



Begoña Caamaño  
e as Letras Galegas (4º ESO)
Escolle a resposta correcta ás seguintes preguntas:

1. Quen anima ao príncipe Telémaco a reclamar o trono de Ítaca? 

a) Penélope	 b) Ulises	 c) Anticlea	 d) Euriclea

2. Segundo Circe, en que parte do corpo adoitaban bicar as irmás? 

a) Meixela	 b) Ollos	 c) Mans	 d) Fronte

3. Como se chama a escrava e neneira de Ulises? 

a) Helena	 b) Euriclea	 c) Andrómaca	 d) Anticlea

4. Onde vive o antigo rei de Ítaca? 

a) Castelo	 b) Montaña	 c) Eea	 d) Non existe

5. De que cor eran as plumas do paxaro en que Circe e Penélope 
agochaban a súa correspondencia? 

a) Verde	 b) Negro	 c) Azul	 d) Blanco

6. Que é o que destece Penélope polas noites para evitar un 
segundo casamento? 

a) Manta	 b) Vestido	 c) Túnica	 d) Sudario

7. Con que afundiron os argonautas os barcos da tripulación de 
Ulises? 

a) Pedras	b) Cos seus barcos	 c) Ningunha é correcta 	 d) Troncos

8. Cal é o nome da illa de Circe? 

a) Ítica	 b) Troia	 c) Eea	 d) Étira

9. Cantos anos leva Ulises fóra do reino?

a) 7 anos	 b) 12 anos	 c) Nunca saíu do reino     d) 11 anos

10. Onde remata vivindo Penélope ao final da obra?

a) Ítaca	 b) Troia	 c) Esparta	 d) Eea

11. Como se chama o mariñeiro que se enfronta a Ulises para volver 
a Ítaca? 

a) Telémaco	 b) Laertes	 c) Euríloco  	 d) Elpénor 

12. Cal era o gran soño de Penélope?

a) A liberdade	    b) O poder	 c) Volver ao seu fogar	 d) A riqueza

2. Esta novela presenta un final aberto, cal consideras que sería a 
súa continuación? Escribe un final alternativo (120 palabras).

3. Despois de ler a Begoña Caamaño, responde as seguintes 
preguntas: 

	Que tres palabras empregarías para describila como 
escritora?

	Que temas aparecen nos seus libros?
	Que valores transmite coa súa obra?

4. Que efecto produce a elección do xénero epistolar como técnica 
narrativa? Que permite facer que outros estilos non permitirían?

5. Indica o proceso de formación (flexión, derivación, 
composición) de: 

-	 invencíbel:
-	 resignada:
-	 baixamar:
-	 desigualdade:
-	 deusa:
-	 desamor:
-	 boaventura:

6. Analiza sintacticamente a seguinte oración: 

Tamén a raíña se deixaba levar polas lembranzas que a 
devolvían ao tempos de xogos.

7. Canto sabes do Día das Letras Galegas?

 Por que se celebra o Día das Letras Galegas o 17 de maio?
 Por que se celebrou por primeira vez en 1963?
	Que sabes da etapa do Rexurdimento? Por que foi im-

portante?
	Quen foi a primeira escritora en ser homenaxeada neste 

día? E o primeiro escritor?
	Cales son dous requisitos imprescindíbeis para que a 

unha escritora ou escritor se lle dedique o Día das Letras 
Galegas?

8. Desde que comezou a celebrarse o Día das Letras Galegas, só 8 
mulleres alcanzaron este recoñecemento. Une estas escritoras 
coa súa obra máis coñecida:

María Mariño Cantares gallegos (1863)

As Cantareiras Denuncia do equilibrio (1986)

Francisca Herrera Garrido Silencio, ensaiamos (1991)

Luísa Villalta Poesía oral popular (2025)

Rosalía de Castro Morgana en esmelle (2012)

María Victoria Moreno Almas de muller… ¡volallas na 
luz! (1915)

Begoña Caamaño Palabra no tempo (1963)

Xela Arias Anagnórise (1988)

Solucións aos exercicios  
de comprensión lectora  
FICHA (4º eso)
Escolle a resposta correcta ás seguintes preguntas:

1. Quen anima ao príncipe Telémaco a reclamar o trono de Ítaca? 

a) Penélope	 b) Ulises	 c) Anticlea	 d) Euriclea

2. Segundo Circe, en que parte do corpo adoitaban bicar as irmás? 

a) Meixela	 b) Ollos	 c) Mans	 d) Fronte

3. Como se chama a escrava e neneira de Ulises? 

a) Helena	 b) Euriclea	 c) Andrómaca	 d) Anticlea

4. Onde vive o antigo rei de Ítaca? 

a) Castelo	 b) Montaña	 c) Eea	 d) Non existe

5. De que cor eran as plumas do paxaro en que Circe e Penélope 
agochaban a súa correspondencia? 

a) Verde	 b) Negro	 c) Azul	 d) Blanco

6. Que é o que destece Penélope polas noites para evitar un se-
gundo casamento? 

a) Manta	 b) Vestido	 c) Túnica	 d) Sudario

7. Con que afundiron os argonautas os barcos da tripulación de 
Ulises? 

a) Pedras	b) Cos seus barcos	 c) Ningunha é correcta 	 d) Troncos

8. Cal é o nome da illa de Circe? 

a) Ítica	 b) Troia	 c) Eea	 d) Étira

9. Cantos anos leva Ulises fóra do reino?

a) 7 anos	 b) 12 anos	 c) Nunca saíu do reino	 d) 11 anos

10. Onde remata vivindo Penélope ao final da obra?

a) Ítaca	 b) Troia	 c) Esparta	 d) Eea

11. Como se chama o mariñeiro que se enfronta a Ulises para volver 
a Ítaca? 

a) Telémaco	 b) Laertes	 c) Euríloco  	 d) Elpénor 

12. Cal era o gran soño de Penélope?

a) A liberdade	b) O poder	 c) Volver ao seu fogar	 d) A riqueza

2. Esta novela presenta un final aberto, cal consideras que sería 
a súa continuación? Escribe un final alternativo: (120 pala-
bras-resposta libre).

3. Despois de ler a Begoña Caamaño, responde as seguintes 
preguntas: 
 Que tres palabras empregarías para describila como es-

critora?: (Resposta libre)
 Que temas aparecen nos seus libros? 

Reinterpretación dos mitos clásicos desde unha óptica femi-
nista, sororidade, reflexión crítica sobre a ética e a sociedade, 
voces invisibilizadas pola historiografía e a literatura…

 Que valores transmite coa súa obra?
Igualdade, feminismo, respecto, sororidade, xustiza, ética, li-
berdade individual, dignidade, compromiso social…

4. Que efecto produce a elección do xénero epistolar como 
técnica narrativa? Que permite facer que outros estilos non 
permitirían?:

Maior subxectividade, sensación de intimidade e verosimilitude.
Permite expresar directamente o mundo interior do personaxe, 
mostrar a evolución psicolóxica dun personaxe ao longo do tem-
po, introducir saltos temporais naturais, xogar coa información 
parcial, crear silencios narrativos…

5. Indica o proceso de formación (flexión, derivación, composi-
ción) de: 

- invencíbel: derivación
- resignada: derivación
- baixamar: composición
- desigualdade: derivación
- deusa: derivación
- desamor: derivación
- boaventura: composición

6. Analiza sintacticamente a seguinte oración: 

Tamén a raíña se deixaba levar polas lembranzas que a devolvían 
aos tempos de xogos.

ORACIÓN PRINCIPAL:
Se deixaba levar: núcleo verbal 
Deixaba levar: núcleo
Se: marca de pasiva reflexa

COMPLEMENTOS DA ORACIÓN PRINCIPAL:
Tamén: complemento circunstancial de afirmación  

(ou adverbio de énfase)
A raíña: suxeito paciente
Polas lembranzas: complemento axente

ORACIÓN SUBORDINADA ADXECTIVA ESPECIFICATIVA,  
COMPLEMENTO DO NOME “LEMBRANZAS”:

Que: pronome relativo suxeito da subordinada
Devolvían: núcleo do predicado verbal
A: complemento directo pronome persoal
Aos tempos de xogo: complemento circunstancial de lugar

7. Canto sabes do Día das Letras Galegas?
	Por que se celebran as Letras Galegas o 17 de maio? 

Data de publicación de Cantares Gallegos de Rosalía de 
Castro e aniversario de Manuel Murguía. 

	Por que se celebraron por primeira vez en 1963? 
Cumpríanse 100 anos da publicación de Cantares Gallegos. 

	Que sabes da etapa do Rexurdimento? Por que foi 
importante? Volveuse a publicar en lingua galega.

	Quen foi a primeira escritora en ser homenaxeada 
neste día? E o primeiro escritor? Rosalía de Castro. Da-
niel Rodríguez Castelao. 

	Cales son dous requisitos imprescindíbeis para que a 
unha escritora ou escritor se lle dedique o Día das Le-
tras Galegas? Ser autor/a dunha obra relevante en galego 
e que transcorresen mínimo dez anos desde a súa morte. 

8. Desde que comezou a celebrarse o Día das Letras Galegas, 
só 8 mulleres alcanzaron este recoñecemento. Une estas 
escritoras coa súa obra máis coñecida: 

María Mariño Palabra no tempo (1963)

As Cantareiras Poesía oral popular (2025)

Francisca Herrera Garrido Almas de muller…  
¡volallas na luz! (1915)

Luísa Villalta Silencio, ensaiamos (1991)

Rosalía de Castro Cantares gallegos (1863)

María Victoria Moreno Anagnórise (1988)

Begoña Caamaño Morgana en esmelle (2012)

Xela Arias Denuncia do equilibrio (1986)




